
'அவர்கள் போராட்டம் நடத்துகிறார்களாமே'

'சென்னையில் இருந்து மறுபடியும் அங்குப் போகக் கூடாது என்று'

'ஏன் அது நல்ல ஊர்தானே?"

'ஒவ்வொரு ஊருக்கும் ஒரு பின்னணி இருக்கிறது. ஊட்டியில் இராமர் கோயில் கட்ட முடியுமா?"

"அது அயோத்தியில் தான் கட்டணும் என்று சொல் கிறீர்களா?"

'நான் சொல்லலே! பெரும்பாலோர் அதைத்தான் சொல்லுகிறார்கள். அயோத்தியில் காமன் கோட் டம் வைக்க முடியாது. ஊட்டியில் காதலர் ஒதுங்கி, உறவாடும் இடம்; அங்கே இராமர் கோயில் கட்ட முடியாது. அதே போலத்தான் கொடைக்கானல்; அங்குக் குளிர் அதிகம். இளமை தாங்காது. சேவை செய்யும் படிப்பு அது; அதற்கு மக்கள் நெருக்கடி உள்ள சென்னைதான் தகுதி". என்று அவர்கள் வாதிடுகிறார்கள்.'

'இதைப்பற்றி நாம் ஏன் கவலைப்பட வேண்டும்".

'இல்லே, அவள் அங்கே படித்து இருக்கிறாள் என்று சொல்ல வந்தேன்".

"அதுக்கு ஒரு ஆபீசர் உத்தியோகம் பார்க்கறது தானே; மாதர் நல அதிகாரியாக வரலாமே?"

'அதுக்கு இவள் தேவை இல்லை. உண்மையான சேவை செய்து காட்ட வேண்டும் என்று அவள் விரும்பி

